
風　一陣一陣微微仔吹

雪　一片一片落

落佇　河邊的水田

落佇　規排的苦楝樹仔頂

落佇　淡水河的沙埔

遠遠看過去

敢若鋪一領

白～白～白的棉被

船若是開過

金金的水面

就開出規百蕊足媠(suí)足媠的水蓮花

渡船頭　人真濟

四界鬧熱滾滾

講話kih-kah叫
阿叔阿伯阿嬸阿嫂

大家遐早欲去佗

　　我欲去渡船頭　賣毛蟹

　　伊欲去油車口　食阿給(á-geh)
　　你欲坐船去八里創啥物？

淡水河邊的雪

風　一陣一陣微微仔吹

雪　一片一片落

落佇　河邊的水田

落佇　規排的苦楝樹仔頂

落佇　淡水河的沙埔

遠遠看過去

敢若鋪一領

白～白～白的棉被

淡水河的河邊

春天哪會落大雪？

原來是

白翎鷥

一大陣　飛啊飛

飛啊飛

一隻一隻慢慢仔落

飛出淡水河

春天白～白～白的一片雪

國立臺灣大學國家發展研究所

創 作 理 念

林彥文

清晨，搭車從淡水要去台北上課，或是傍晚散步在渡船頭的時候，總是看到一大群白鷺鷥在

空中飛啊飛，舞姿是那麼的輕盈曼妙，彷彿凌波仙子翩然而降。一隻一隻輕巧的落在水田

裡，落在沙洲上，落在河邊苦楝樹的樹梢頭，落在一片綠色的草原上，常令人有一種下雪的

錯覺。

那種感覺好美好美，也令人無法忘懷！於是忽然有一種衝動，想把這一幅美景永遠的留下

來，也希望這種美景永遠不要消失！

詩 第三名臺灣閩南語
大 專 校 院 學 生 組


